
Annotaciya: Bul maqalada Qanlikól rayonı 19-sanlı Balalar muzıka hám kórkem 

óner mektebinıń tariyxı hám házirgi waqıttaǵı jańalıqlar haqqında maǵluwmat 

berilgen. 

современных событиях детской музыкальной школы №19 Канлыкульского 

19-sanlı Balalar muzıka hám kórkem óner mektebiniń tariyxına názer taslaytın 

bolsaq, bul mektep 1986-jılı bir etajlı imarat bolıp ashılǵan. Sol jılları mektep óz 

dáwirinıń tanıqlı qosıqshısı Ayımxan Shamuratovanıń atına qoyılǵan. Mekteptiń 

direktorı sıpatında Sapaev Nuraddin saylandı. Mektep ashılǵan waqıtlarında tek ǵana 

xalıq sazları bólimi jumıs alıp barǵan bolıp, onda rubab, dutar, awǵan rubab ásbapları 

boyınsha A. Otarov, N.Sapaev, P.Aliniyazovlar sabaq berip baslaǵan.  Keyin 1993-jılı 

Paraxat Aliniyazov direktor bolıp saylanıp, qızıǵıwshı jaslardı kóbeytiw maqsetinde 

Beskópir awıl puqaralar jıyınında muzıka mektebiniń filialı shólkemlestiriledi. Bul 

awıldaǵı filialda bir ǵana ustaz Awezbay Otarov qızıǵıwshı jaslarǵa óz bilimlerin 

úyrete baslaydı. Muzıkaǵa degen talantlı, qızıǵıwshı jaslar kóbeyip, balalar muzıka 

mektebinde 1992-1993-jılı “Milliy muzıka” bólimi ashıldı. Bul bólimde birinshilerden 

bolıp Keńesbay Abdikarimov jas balalarǵa uztazlıq etedi. Sol jılları Qanlıkól rayonına 

tiyisli №19 muzıka mektebiniń direktorı etip Abdikarimov Quwanısh saylanadı.  

Muzıka mektebi rawajlanıp, ondaǵı bólimler sanı kóbiye baslaydı. Ayaq oyınǵa 

qızıǵıwshı jaslar ushın “Xoreografiya” bólimi ashıladı. Bul bólimde birinshilerden 

bolıp Nurmanbetova Aynaxan jumıs islep baslaydı. Keyin ala direktor etip Aysultan 

Jaqsumaratova saylanadı. Sol jılları muzıka mektebine jetik kadrlar kelip, oqıwshılar 

sanı kóbeydi. Bunnan soń director lawazımına Muxashov Alibek keledi.  

Ózbekstan respublikası birinshi prizdentinıń 2008-jılǵı 8-iyuldaǵı “Balalar 

muzıka mektebin materallıq-texnikalıq bazasın bekkemlew hám olardıń jumısların 

elede jetilistiriw boyınsha 2009-2014-jıllarǵa shólkemlestirilgen Mámleketlik 

baǵdarlaması haqqında” ǵı PQ-910-sanlı qararına muwapıq Qanlikól rayonı 19-sanlı 

balalar muzıka kórkem óner mektebiniń jańa imaratı 2013-jıl dekabr ayında 

paydalanıwǵa tapsırıldı. 2014-jılı mektepke Xudaybergenov Sabit direktor etip 

saylandı. 

Bul dárgayǵa kóplegen talantlı hám qızıǵıwshı jaslar kele basladı. Bul mektepte 

29 oqıtıwshılar jumıs alıp kelmekte. Usı kadrlar 9 jónelis boyınsha jańadan shagirtler 

tayarlamaqta. Bul jerde jámi 196-oqıwshı bolıp, ustazlardan jaqsı bilimlerdi alıp, 

kópǵana jetiskenliklerge erispekte. 

Mektep oqıwshılarınıń Respublika hám xalıqaralıq tańlawlarda jetiskenlikleri 

júdá kóp, solardan 2021-jılı “Qori Yakubov” atındaǵı Respublika kórik tańlawı 

Qaraqalpaqstan respublikası basqıshında xalıq sazları bólimi oqıwshısı M.Jaqsilikov 

2-orın, jánede Qurbanbay Shamuratov 3-orındı alıwǵa miyassar boldı.  

2021-jılı Balalar muzıka hám kórkem óner mektepler ansambleri arasında ótkerilgen 

kórik tańlawdıń Respubklikalıq basqıshında mektebimizdiń “Folklor ansambli” hám 

“Xalıq sazları ansambili” sıylı 3-orındı iyeleydi. Sol jılı Feruza Qırıqbaeva Balalar muzıka 

hám kórkem óner mektepleri arasında kórkem-óner jónelisi boyınsha Respublika kórik 

tańlawında 3-orındı iyeleydi. Jáne de usı jılı ótkerilgen Balalar muzıka hám kórkem óner 

mektepleri arasında teatr jónelisi boyınsha Respublikalıq kórik tańlawda “Teatr jámááti” 

sıylı 3-orınǵa ılayıq dep tabıladı. 

Moskva qalası “TALANT-2021” VII-xalıqaralıq (onlayn) kórik tańlawınıń xalıq 

sazları baǵdarı boyınsha mektep oqıwshısı Rzambetova Malika 1-orın, Pirjanov  Sunatulla 

2-orındı iyeleydi. 

Jánede Qazaqstan Respublikası “Shymkent music games” xalıqaralıq kórik tańlawı 

fortepiano jónelisi boyınsha Saparbaeva Aysulıw 2-orındı iyeleydi.  

2022-jılı aprel ayında Ózbekstan respublikası mádeniyat ministirligi hámde 

kompozitorlar awqamı tárepinnen shólkemlestirilgen «QALB» atlı onlayn tańlawında teatr 

óneri bólimi oqıwshısı N.Nazarbaeva 2-orın, xalıq sazları bólimi oqıwshısı A.Nasirbaeva 

2-orındı iyeleydi. Jáne de Balalar muzıka hám kórkem-óner mektepleri ansambil hám 

dóretiwshilik jamáátlarınıń kórik tańlawında mektebimizdiń “Arıwlar” ayaq oyın ansambli 

3-orındı iyelewge miyassar boldı. Usı jılı “Tátildegi juldızlar” kórik tańlawınıń Ózbekstan 

Respublikalıq basqıshında Baqsıshılıq tarawı boyınsha mektebimiz oqıwshısı Elimbetov 

Dawıtbek 2-orındı iyeleydi.   

2023-jılı bolsa Ózbekstan respublikası mádeniyat hám turizm ministirligi 

“ART&MUSIC PLANET” dóretiwshilik sheńberinde ótkerilgen “Sanaat sexri” muzıka 

hám kórkem óner tańlawınıń súwretlew óneri jónelisinde mektep oqıwshıları J.Jarakova 2-

dárejeli diplom menen, D.Tóremuratova belsende qatnasqanı ushın diplom menen 

sıylıqlandı. 

 

 

 

 

 

 

 

 

Jánede usı jılı 

ótkerilgen “THE BEST 

SCIENTIFIC 

WORK” xalıq aralıq 

tańlawında 

súwretlew óneri bólimi 4-klass oqıwshısı J.Jaraqova 2-dárejeli diplom menen 

sıylıqlanadı. 

2023 jıl “Bes baslama” olimpiadasınıń 2-máwsiminde milliy zamanagóy saz 

atqarıwshılıǵı baǵdarında fortepiano oqıtıwshı P.Artıqova Respublika basqıshında 1-

orındı iyelep, Ózbekstan Respublikasına jollanba alıwǵa miyassar boladı. Jánede usı 

jılı “Gúzek fantaziyasi” muzıkalı dóretiwshilik kórik tańlawınıń Respublika 

basqıshında xalıq sazları bólimi 5-klass oqıwshısı Kenesboyev Azizbek 2-orınǵa ılayıq 

dep tabıladı. Jánede “Kamalak juldızlari” balalar muzıka festivalınıń Respublika 

basqıshında 5-klass oqıwshısı Zarina Teńirbergenova 3-orın jeńimpazı retinde 

“Diplom” menen sıylıqlanadı. 

Usınday muzıka mektepleriniń tek ǵana qalalarda qurılıp qalmastan, 

Respublikamızdıń bárshe rayonlarında qurılıwı, bulk biz jas áwladlarǵa degen 

Prezidentimizdiń itibarı bolıp tabıladı. Qanlıkól rayonında balalar muzıka hám kórkem 

óner mektebiniń ashılıwı Basshımızdıń biz jas áwladǵa bolǵan isenimi desek asıra 

ayıtqan bolmaymız. Mine usı isenimdi aqlawǵa, Respublikamızdıń shetki 

aymaqlarında muzıka mádeniyatınıń dárejesin asırıwǵa, talantlı jaslardı muzıka 

mektebimizge jálb etemiz dep aldıǵa maqset qoyǵan mekteplerdiń biri Qanlıkól 

rayonına tiyisli №19 sanlı balalar muzıka hám kórkem óner mektebi boldı. 

Qanlıkól rayonına tiyisli №19 sanlı balalar muzıka hám kórkem óner mektebiniń 

aldıdaǵı jumıslarında áwmet tilep, talantlı jas shákirtlerdi kamalǵa keltiriwde jalıqpay 

jumıs alıp barıwın tilep qalamız! 

